ԱՄՓՈՓԱԹԵՐԹ

ՀՂԻՈՒԹՅԱՆ ԱՐՀԵՍՏԱԿԱՆ ԸՆԴՀԱՏՄԱՆ ԿԱՐԳՆ ՈՒ ՊԱՅՄԱՆՆԵՐԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ  ՕԳՈՍՏՈՍԻ 5-Ի N 1116-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ

 ՀՀ ՆԱԽԱՐԱՐՈՒԹՅՈՒՆՆԵՐԻ ԿՈՂՄԻՑ ԿԱՏԱՐՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	ՀՀ տարածքային կառավարման և զարգացման նախարար (20.10.2016թ.  N01/17.1/4417-16)

	Դիտողություններ և առաջարկություններ չկան:
	Ընդունվել է ի գիտություն:

	ՀՀ աշխատանքի և սոցիալական հարցերի նախարար
(17.10.2016թ.ԱԱ/ԱԿ-2-1/9608-16)

	Դիտողություններ և առաջարկություններ չկան:
	Ընդունվել է ի գիտություն

	ՀՀ ֆինանսների նախարար (26.10.2016թ. 01/83-1/24321)
	1.ՀՀ կառավարության 2012 թվա​​կանի ապրիլի  5-ի Իրավական ակտերի նախագծերի մշակման մեթոդական ցուցումներին հավա​նու​​​թյուն                տալու և Հայաստանի Հանրապետության կառավարության 2010 թվականի հոկ​տեմ​​​​բերի 28-ի N 42 արձանագրային որոշումն ուժը կորցրած  ճանաչելու մասին N 13 արձա​​նագրային որոշման հավելվածի 37-րդ կետի համաձայն անհրաժեշտ է ներկայացնել  Նախագծի ընդունելու կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին տեղեկանքը:
2. Նախագծի անվանման մեջ անհրաժեշտ է «2004 օգոստոսի 5-ի» բառերը փոխարինել «2004 թվականի օգոստոսի 5-ի» բառերով:
3. Նախագծի վերնագրով նախատեսվում է ուժը կորցրած ճանաչել ՀՀ կառավարության 2004 օգոստոսի 5-ի «Հղիության արհեստական ընդհատման կարգը և պայմանները հաստատելու մասին» N 1116-Ն որոշումը և հաստատել նոր կարգ: Սակայն Նախագծի բովանդակությունից բացակայում է ՀՀ կառավարության 2004 օգոստոսի 5-ի N 1116-Ն որոշումն ուժը կորցրած ճանաչելու վերաբերյալ դրույթը:
4. Նախագծի 1-ին կետով հաստատվող հավելվածի (այսուհետ` Հավելված) 14-րդ կետի համաձայն` հղիության արհեստական ընդհատումն իրականացվում է մանկաբարձական և գինեկոլոգիական բժշկական օգնության և սպասարկման լիցենզիա ունեցող հիվանդանոցային առողջապահական հաստատու-թյուններում: Վերը նշվածի կապակ-ցությամբ անհրաժեշտ է նշել, որ նշված լիցենզիայի տեսակը բացակայում է «Լիցենզավորման մասին» ՀՀ օրենքի 43-րդ հոդվածով սահմանված առողջապահության բնագավառում լիցենզավորման ենթակա գործունեության տեսակների ցանկից:

	Դիտողությունն ընդունվել է:
Կցվել է Նախագծի ընդունելու կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին տեղեկանքը:
2. Դիտողությունն ընդունվել է:

Կատարվել է համապատասխան փոփոխություն:
3. Դիտողությունն ընդունվել է:

Կատարվել է համապատասխան փոփոխություն: 

4.Դիտողությունը չի ընդունվել:
Լիցենզավորման մասին ՀՀ օրենքի 43-րդ հոդվածի 2-րդ մասը սահմանում է լիցենզավորման ենթակա գործունեության, այն է բժշկական օգնության և սպասարկման ընդհանուր անվանումը: Իսկ լիցենզավորումն իրականացվում է ըստ բժշկական օգնության և սպասարկման կոնկրետ տեսակների` հիմք ընդունելով Բնակչության բժշկական օգնության և սպասարկման մասին ՀՀ օրենքի 2-րդ հոդվածի վերջին պարբերությունը, ՀՀ կառավարության 2008 թվականի մարտի 27-ի թիվ 276-Ն որոշումը:

Բացի այդ, նախագծի հիշատակված դրույթը բխում է Վերարտադրողական առողջության և վերարտադրողական իրավունքների մասին ՀՀ օրենքի 10-րդ հոդվածի 5-րդ մասի պահանջներից:


	ՀՀ արդարադատության նախարար (07.11.2016թ.  01/14319-16)

	1. Նախագծով հաստատվող հավելվածի (այսուհետ` Հավելված) 2-րդ կետում անհրաժեշտ է «որոշման մեջ» բառերը փոխարինել «կարգում» բառով:
2. Հավելվածի 11-րդ կետի 3-րդ ենթակետում անհրաժեշտ է ապահովել պարբերությունների հաջորդական  համարակալումը` նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները: Նույն դիտողությունը վերաբերում է նաև Հավելվածի 11-րդ կետի 10-րդ ենթակետին, քանի որ այն կրկնվում է:
3. Հավելվածի 25-րդ կետի համաձայն` հղիության արհեստական ընդհատման բժշկական քարտի ձևը հաստատում է առողջապահության բնագավառի պետական կառավար-ման լիազոր մարմինը: Այդ առումով անհրաժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի պահանջները, որոնց համաձայն Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Մինչդեռ` «Մարդու վերարտադրողական առողջության և վերարտադրողական իրավունքների մասին» Հայաստանի Հանրապետության օրենքը առողջապահության բնագավառի պետական կառավարման լիազոր մարմնին` հղիության արհեստական ընդհատման բժշկական քարտի ձևը հաստատելու  լիազորող նորմը չի սահմանում: Այդ առումով հիշյալ քարտի ձևը պետք է սահմանվի սույն իրավական ակտով:
4. Հավելվածի 16-րդ կետում անհրաժեշտ է հստակեցնել մշտապես գործող բժշկական հանձնաժողովի լիազորությունների շրջանակը:
5. Հավելվածի 28-րդ  կետում  անհրաժեշտ է «որոշման» բառը փոխարինել «կարգի» բառով:
6. Նախագծում անհրաժեշտ է հստակեցնել տերմինների օգտագործումը, մասնավորապես, նախագծի որոշ կետերում օգտագործվում է «առողջապահական հաստատություն» տերմինը, իսկ Ձև 1-ում` «բժշկական կազմակերպություն» ձևակերպումը: Այդ առումով նախագծում անհրաժեշտ է ապահովել տերմինների միասնական գործածությունը` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:

	1.Առաջարկությունն ընդունվել է մասամբ:
Հաշվի առնելով, որ հավելվածի վերնագիրը պարունակում է կարգ ու պայմանններ բառերը, առավել նպատակահարմար է գտնվել հղումներ կատարելիս կիրառել սույն հավելված բառերը:

2.Առաջարկությունն ընդունվել է:
Նախագծում կատարվել է համապատասխան փոփոխություն:

3.Առաջարկությունը չի ընդունվել:   
Բնակչության բժշկական օգնության և սպասարկման մասին ՀՀ օրենքի 1-ին հոդվածի 13-րդ մասի համաձայն, բժշկական փաստաթուղթ է համարվում    բուժաշխատողի կողմից վարվող (լրացվող) և Հայաստանի Հանրապետության օրենսդրությամբ սահմանված կարգով հաստատված ձևի հաշվետվական կամ հաշվառման թղթային կամ էլեկտրոնային փաստաթուղթը: Համաձայն ՀՀ կառավարության 2002 թվականի դեկտեմբերի 15-ի թիվ 1936-Ն որոշման 2-րդ կետի, ՀՀ առողջապահության նախարարին լիազորություն է վերապահվել հաստատել լիցենզավորված սուբյեկտների կողմից պարտադիր կիրառման բժշկական ձևաթղթերի ձևերը, ըստ որի ընդունվել և ՀՀ արդարադատության նախարարության կողմից պետական գրանցում են ստացել բժշկական հաստատությունների կողմից պարտադիր կիրառման բազմաթիվ բժշկական փաստաթղթերի ձևերը սահմանող նորմատիվ հրամանները (օրինակ ՀՀ առողջապահության նախարարի 2013 թվականի հուլիսի 3-ի թիվ 35-Ն հրաման, 2014 թվականի փետրվարի 14-ի թիվ 02-Ն հրաման և այլն):

4.Առաջարկությունն ընդունվել է:
Կատարվել է համապատասխան փոփոխություն:
 5. Տես` 1-ին առաջարկության պատասխանը: 

6. Առաջարկությունն ընդունվել է:
Կատարվել է համապատասխան փոփոխություն:                                                                                                                                                                                                                                                                                                       



          ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ                                                                                                            

